
Каралуучу маселе: “12 жылдык билим берүү системасына өтүүдө, STEM мугалимдерин                                                                              

даярдоодо мектеп–университет байланышы:  чогуу аракет – жалпы жыйынтык" -

аталышындагы тегерек стол. 

Угулду:  

Модератор: ФМжКИ кафедрасынын башчысы Дуйшеналиева У.Э.  

Саламатсыздарбы, “12 жылдык билим берүү системасына өтүүдө, STEM 

мугалимдерин  даярдоодо мектеп–университет байланышы: чогуу аракет – жалпы 

жыйынтык" - аттуу тегерек стол жыйынынын  катышуучулары! Кыргыз Республикасынын 

билим берүү системасындагы 12 жылдык мектепке өтүү – чоң жоопкерчиликти жана 

системалуу аракетти талап кылган процесс. Бул багытта STEM мугалимдерин заманбап 

талаптарга ылайык даярдоо өзгөчө мааниге ээ. Андыктан, мектеп менен жогорку окуу 

жайлардын өз ара тыгыз байланышта иш алып барышы – ийгиликтүү реформанын ачкычы. 

Бүгүн биз бул темадагы маселелерди чогуу карап чыгып, тажрыйба бөлүшүп, келечекке 

болгон сунуштарды талкуулайбыз. Жыйын натыйжалуу, пайдалуу болот деген 

ишеничтемин. 

Иш-чарабыздын негизги максаты – бардык кызыкдар тараптардын пикирлерин угуп, 

тажрыйба алмашып, натыйжалуу сунуштарды иштеп чыгуу. Ишенем, бүгүнкү 

жолугушуубуз билим берүү тармагына жаңы дем берип, сапаттуу өзгөрүүлөргө түрткү 



болот. Иш-чарага катышып жатканыңыздар үчүн терең ыраазычылык билдирем. 

Ийгиликтүү жыйын болушун каалайм! 

Анда сөз ТалМУнун окуу жана илимий иштер боюнча проректору  т.и.к., доцент 

Сурапов Анаркул Кудайбердиевичге берилет;   

Урматтуу катышуучулар, кесиптештер, урматтуу коноктор! 

Бүгүнкү тегерек столго чакырганыңыздар үчүн ыраазычылык билдирем жана иш-чаранын 

актуалдуулугун баса белгилеп кетким келет. “12 жылдык билим берүү системасына өтүүдө, 

STEM мугалимдерин даярдоодо мектеп–университет байланышы: чогуу аракет – жалпы 

жыйынтык” деген теманын өзү эле бүгүнкү билим берүү системасынын эң маанилүү 

маселелерине көңүл буруп жатканын айкын көрсөтүп турат. 

Учурда Кыргызстандын билим берүү системасы олуттуу өзгөрүүлөр алдында турат. 12 

жылдык билим берүүгө өтүү – бул жөн гана окутуу мөөнөтүн узартуу эмес, бул – билимдин 

мазмунун, сапатын, окутуунун ыкмаларын жаңыртуу дегенди түшүндүрөт. Айрыкча STEM 

багыты боюнча мугалимдерди даярдоо – бул процессинде эң негизги звено болуп эсептелет. 

Талас мамлекеттик университети, жогорку билим берүүчү мекеме катары, жаңы муундагы 

мугалимдерди даярдоодо чоң жоопкерчилик тартат. Биздин университет бүгүнкү 

талаптарга жооп берген, теориялык билим менен катар практикалык көндүмдөрдү 

өздөштүргөн, жаңычыл, илимге кызыккан кадрларды даярдоого умтулат. 

Бул максатта мектептер менен болгон байланыштарыбызды бекемдеп, биргелешкен 

долбоорлорду, практикалык тажрыйбаларды, стажировкаларды жана илимий иш-

чараларды ишке ашыруудабыз. STEM багытындагы мугалимдердин даярдыгында мектеп 

менен университеттин өз ара аракеттенүүсү – жогорку сапаттагы адисти 

калыптандыруунун негизги шарты деп эсептейм. 

Бүгүнкү талкуудан баалуу сунуштар чыгып, мындан аркы иш-аракеттерибизди 

жакшыртууга салым кошот деген ишеничтемин. Жыйындын жемиштүү өтүшүн каалайм 

жана ар бириңиздердин салымыңыздар үчүн алдын ала ыраазычылык билдирем. 

 

- Модератор: Дуйшеналиева У.Э. - Чакырылган конокторго сөз берели. 

ТалМУнун окуу бөлүмүнүн башчысы Турсалиева Г.Ж.  

Урматтуу катышуучулар, кесиптештер! 

Бүгүнкү өтүп жаткан тегерек стол билим берүү системасындагы эң маанилүү 

темалардын бири – STEM багытындагы мугалимдерди даярдоо жана мектеп менен 

университеттин кызматташтыгы тууралуу болуп жатканы абдан кубандырат. 

Талас мамлекеттик университетинин мурдагы табият таануу жана педагогика 

факультетинин математика адистиги боюнча, биз бүгүнкү талаптарга ылайык 

мугалимдерди даярдоо боюнча үзгүлтүксүз иш алып барып келебиз. Биздин бүтүрүүчүлөр 

– билимдүү, жоопкерчиликтүү, чыгармачыл жаштар. Алар республиканын ар кайсы 

аймактарында ийгиликтүү иштеп жатышат. Айрымдары жетекчилик кызматтарда иштеп, 

билим берүү мекемелерин жетектөөдө да мыкты жыйынтыктарды көрсөтүп келишет. 

Бул – биздин окутуучулардын, практикалык сабактарга басым жасоонун жана окуу 

процессинде заманбап ыкмаларды колдонуп жаткандыгыбыздын жыйынтыгы деп 

эсептейм. Албетте, бул жетишкендиктер мектептер менен тыгыз байланышта иш алып 

баруунун аркасында дагы мүмкүн болду. 



Алдыда дагы көптөгөн милдеттер турат. Биз ар дайым билимдин сапатын жогорулатууга 

жана мугалимдерди жаңы доордун талабына ылайык даярдоого умтулабыз. 

Бардык катышуучуларга ийгиликтүү талкуу, жемиштүү жыйынтык каалайм. Рахмат! 

- Асыранов Эржан -  Талас районунун Асылкан Бөрүбаев атындагы орто мектебинин 

директору: 

Урматтуу катышуучулар, кесиптештер! 

Бүгүнкү тегерек столдо эң орчундуу маселе — STEM багытындагы мугалимдерди 

даярдоо тууралуу сөз болуп жатканы мени кубандырбай койгон жок. Өзүм да Талас 

мамлекеттик университетинин математика адистигинин бүтүрүүчүсү катары, бүгүн бул 

жерде өз оюмду бөлүшүп жатканыма сыймыктанам. 

Азыркы учурда билим берүү системасында көптөгөн өзгөрүүлөр жүрүп жатканы менен, биз 

мектеп жетекчилери катары күнүмдүк турмушта бир топ кыйынчылыктарга туш болуп 

жатабыз. Өзгөчө, жаштардын мугалим болууга болгон кызыгуусу жылдан-жылга азайып 

баратканы байкалууда. Бул, албетте,бир нече факторлор таасирин тийгизет: мугалимдердин 

айлыгынын аздыгы, ата-энелер да, окуучулар да бул кесипти финансылык жактан туруктуу 

эмес деп эсептешет, ошондой эле, жогорку балл алган окуучулар негизинен шаардагы окуу 

жайларды, башка тармактарды тандашат ж.б.. Математика сабагы өзгөчө татаал 

болгондуктан, аны тандоого кызыккандардын саны өтө эле аз болуп барат. Бирок, ошол 

саналуу окуучулардын арасынан өзгөчө кызыккан, жөндөмдүү балдарды көргөн учурда, 

биз аларга "Сен мыкты математика мугалими боло аласың!" деп багыт берип келебиз. Бул 

– мугалим катары өз миссиябыздын бир бөлүгү деп эсептейм. 

Билим сапатын көтөрүү үчүн мыкты кадрлар керек. Ошондуктан мектеп менен 

университеттин ортосундагы байланыш дагы бекем болушу керек. Биз, мектеп 

жетекчилери, бул жаатта ар дайым ачык диалогго даярбыз. 

Бүгүн “Бир мектеп – бир студент – ал кайра мектепке бир кадр” деген идеяны ортого 

салып жатасыздар. Бул жөн эле кооз сөз эмес, бул – системалуу, узак мөөнөттүү иш-

аракеттерге негизделген, чыныгы натыйжага багытталган демилге деп кабыл алам жана 

колуман келишинче ишке ашырууга аракетимди жумшайм. 

Менин сунушум:  аймактарда мугалимдерди даярдоо боюнча жергиликтүү 

муктаждыктарды эске алуу менен, жергиликтүү бийлик органдары менен биргеликте 

окутуучу кадрларды даярдоого багытталган программа иштеп чыгуу, жергиликтүү 

мектептердин өзгөчөлүктөрүнө ылайык, билим берүү системасын жакшыртуу үчүн ачык 

жана каржылык колдоо көрсөтүү. 

- Орозалиева Айгул -  Бакай-Ата районундагы “Манас” интернат-лицейинин 

директору; 

Урматтуу катышуучулар, кесиптештер! 

Мен үчүн бүгүнкү иш-чарада сөз сүйлөө – чоң сыймык жана жоопкерчилик. Биздин 

Манас интернат-лицейи билим берүү тармагында көптөгөн өзгөчө демилгелерди ишке 

ашырууда, жана бүгүнкү "Бир мектеп — бир студент — ал кайра мектепке бир кадр" деген 

тема биз үчүн өтө маанилүү. 

Алгач, айта кетчү нерсе, биздин интернат-лицейибиз – алыскы аймактардан келген 

окуучулардын билим алышына шарт түзгөн билим берүү мекемеси. Жакынкы жылдары 

биздин мектептин бүтүрүүчүлөрү өлкөнүн ар кайсы аймактарында ийгиликтүү иштеп, 

билим берүү тармагында үзүрлүү эмгектенип жатышат. Бул, албетте, биздин 

мугалимдердин, окутуучулардын үзүрдүү ишинин жана мектептеги билим берүү 

процесстеринин жогорку деңгээлинен кабар берет. 

Ошол эле учурда, биздин окуучулар менен иштешүүдө биз аларга гана теориялык билим 

бербей, ошондой эле иш тажрыйбасын да үйрөтүүгө басым жасайбыз. Алардын көпчүлүгү 

чоң шаарлардан билим алууга кызыкканы менен, биз аларга жергиликтүү мектептерге 

кайтып, билим берип, өз айылдарына жана аймактарына пайда келтирүү мүмкүнчүлүгүн 

сунуштайбыз. 



Бир мектеп — бир студент — ал кайра мектепке бир кадр деген демилге мектептердин 

өзгөчө ролун, билим берүү мекемелеринин коомчулукка болгон жоопкерчилигин дагы да 

күчөтүүгө жардам берет. Биздин максат – ошол окуучуларды заманбап билим менен 

камсыздап, аларды ийгиликтүү адис болууга ынталандыруу. Эгерде алар билим алып, кайра 

өз айылына, өз мектебине барып, ошол мектепке мугалим катары кайтып келсе, бул – 

биздин үчүн эң чоң жетишкендик болот. 

Бүгүнкү талкуу өзүнүн маанилүүлүгү менен билим берүү тармагында жаңы багыттарды, 

жаңы чечимдерди сунуштап, биздин келечегибиз үчүн ишенимдүү кадам болуп каларына 

ишенем. 

Бардык катышуучуларга ыраазычылык билдирип, ийгиликтерди каалайм. Рахмат! 

К.п.н, доцент  Раева Майрамкүл Тургунбековна  

Урматтуу катышуучулар, ардактуу кесиптештер! 

Жоогруда бардык талкууланган маселелердин маанилүүлүгүн жана алардын биздин 

билим берүү тармагындагы ордун терең сезип отурабыз. "Бир мектеп – бир студент – ал 

кайра мектепке бир кадр" деген демилге — бул биз үчүн жаңы мүмкүнчүлүктөрдү ачып, 

билим берүү процессинин сапатын жогорулатууга багытталган абдан маанилүү концепция. 

Бардык айтылган ой-пикирлерди жыйынтыктап, мен мына бул маселелерди баса 

белгилегим келет: 

1. Мектептер менен университеттердин ортосундагы тыгыз байланыш бүгүнкү 

күндө билим берүү системасынын эң маанилүү факторлорунун бири. Тагыраагы, 

мектептер университеттерге билимдүү, кызыккан жана шыктанган жаштарды 

даярдап берет, ал эми университеттер мектептерге алектенген адистерди даярдайт. 

Бул өз ара аракеттенүү жогорку сапаттагы мугалимдерди даярдоо үчүн маанилүү. 

2. "Бир мектеп — бир студент" демилгеси билим берүү системасына жаңы көз караш 

менен карап, билим алган студенттерди кайра өз мекенине кайтып, билим берип, өз 

жамаатына пайда алып келүүгө үндөйт. Биздин максатыбыз — билимдүү, өз ишин 

сүйгөн жана жоопкерчиликтүү мугалимдерди даярдоо. 

3. Математика, STEM адистиктери сыяктуу оор жана татаал предметтер боюнча 

көпкө чейин кызыгуусуздук байкалган. Бирок, азыркы учурда жогорку билим алуу 

үчүн аракет кылган жаштар арбыган сайын, аларды кызыктырган тармактарга багыт 

берүү керек. Бул үчүн биз, мугалимдер, студенттерди гана окутуп койбостон, аларды 

демилге көрсөтүп, мотивациялап, ишеним берип, өз кесиптерине кайтып келүү үчүн 

шыктандырууга жардам бермекпиз. 

Бул жыйындын жыйынтыгында алынган пикирлер, сунуштар жана максаттар билим берүү 

системасын жакшыртууга багытталган маанилүү кадамдар болуп калаарын ишенем. Ар 

бирибиз ушул тармакта үзүрлүү иш алып баруу үчүн өз салымдарыбызды кошуп, келечекте 

жакшы жыйынтыкка жетишебиз деп ишенем. 

Бардык катышуучуларга ыраазычылык билдирем. Бүгүнкү талкуу үчүн дагы бир жолу чоң 

рахмат. Жемиштүү иш, ийгиликтер жана жаңычылдык каалайм! 

 

Мындай ой пикирлерге семинардын башка мүчөлөрү да кошулушту. 

Жогорудагы ой пикирлерди эске алуу менен төмөндөгүдөй чечим  кабыл алынды: 

 

Чечим 

1. 30.04.25 өтүлгөн “12 жылдык билим берүү системасына өтүүдө, STEM 

мугалимдерин  даярдоодо мектеп–университет байланышы: чогуу аракет – жалпы 

жыйынтык"аттуу тегерек стол “эң жакшы” деп табылды. 

 

Кафедра башчысы:                              Дуйшеналиева У.Э. 

                           Катчы:                                                   Боруева С.Ш.                                                



 

 

 

 

 

 

 

 

 

 

 

 

 

 

 

 

 

 

 

ТАЛАС МАМЛЕКЕТТИК УНИВЕРСИТЕТИ 

 

 

 

 

“12 жылдык билим берүү системасына өтүүдө, STEM мугалимдерин 

даярдоодо мектеп–университет байланышы: чогуу аракет – жалпы 

жыйынтык" –аталышындагы тегерек столдун программасы 

 

 

Талас 2025 

 



"12 жылдык билим берүү системасына өтүүдө, STEM мугалимдерин 

даярдоодо мектеп–университет байланышы: чогуу аракет – жалпы 

жыйынтык" –аталышындагы тегерек столдун 

ПРОГРАММАСЫ 

 

Күнү: 30-апрель, 2025-жыл   

Убактысы: 14:00 - 16:00     

Тегерек столдун максаты: STEM багытындагы мугалимдерди 

даярдоодо мектеп менен университеттин өз ара кызматташуусун чыңдоо 

аркылуу билим берүүнүн сапатын жогорулатуу, билим берүү 

программаларынын мазмундук жана методикалык жактан шайкештигин 

камсыздоо, ошондой эле мугалимдердин кесиптик өнүгүүсүнө көмөк 

көрсөтүү.  

 

Тегерек столдун программасы 

№ Убактысы Иш чаралар 

1 13:45 -14:00 Катышуучуларды каттоо 

2 14:00 - 14:10 Тегерек столдун ачылышы, сөз  ТалМУнун 

окуу жана илимий иштер боюнча проректору  

т.и.к., доцент Сурапов Анаркул 

Кудайбердиевичге берилет.  

3 14:10 – 

14.20 

Сөз ТалМУнун Маалыматтык технологиялар, 

техника  жана экономика институтунун 

директору п.и.к., доцент Курманалиева 

Айнура Өзүбековнага берилет.  

4 14:20 - 14:30 "Мектеп-университет кызматташуусунун 

мааниси STEM   билим берүүдө"  - 

аталышындагы доклад менен ФМжКИ 

кафедрасынын башчысы физ.- мат.и.к. 

Дуйшеналиева  Урумкан Эрмековна. 

5 14:30 - 14:40 Видеоролик: “Бүтүрүүчүлөр эл кызматында” 

6 14:40- 15:00 Сөз келген коноктордо (райондук билим 

берүү бөлүмдөрүнүн жетекчилери, мектеп 

директорлору, айыл өкмөт башчылары) 

7 15:00 - 15:50 Талкуу жана суроо-жооп сессиясы, 

катышуучулар арасында    пикир алмашуу  

8 15:50 - 16:00 Жыйынтыктоо  

 

«Бир мектеп – бир студент» чакырыгы! 
Бул чакырык аркылуу ар бир мектепке бир студентти бекитүү менен, 

аймактардагы предметтик мугалимдердин жетишсиздигин жоюуга, университет 

студенттеринин практикалык тажрыйбасын арттырууга жана келечектеги STEM 

мугалимдерин максаттуу даярдоого шарт түзүү багытталат. 

 

 

 

 

 

 

 

 

 

 

 

Конкреттүү максаттар: 

1. Мектептердеги мугалим жетишсиз болуп жаткан предметтерди аныктоо жана 

алар боюнча адистерди даярдоого артыкчылык берүү. 

2. Университет студенттерин ошол аймактардагы же айыл мектептерине 

тажрыйба өтөөгө багыттоо. 

3. Мектеп менен университеттин ортосунда үзгүлтүксүз карым-катнашты түзүү 

аркылуу студенттерди келечекте ошол мектептерге ишке тартуу 

мүмкүнчүлүгүн жогорулатуу. 

4. Аймактык билим берүү мекемелерин жаш кадрлар менен камсыз кылуу үчүн 

жергиликтүү кадрлардын потенциалын колдоо жана өнүктүрүү. 

Күтүлгөн жыйынтыктар: 

 Ар бир мектеп бир студент менен тыгыз иш алып барып, мугалим 

жетишсиздиги азаят. 

 Студенттердин предметтик билими жана педагогикалык чеберчилиги өнүгөт. 

 Университет бүтүрүүчүлөрүнүн билим берүү тармагына тартылуу деңгээли 

жогорулайт. 

 Аймактарда STEM багытындагы билим сапаты жогорулайт. 

Модератор: физ.-мат.и.к. Дуйшеналиева У.Э. 

Уюштуруучу топ:  ТалМУнун ФМжКИ кафедрасы. 

Катышуучулар: Талас облусунун райондук билим берүү бөлүмдөрүнүн жетекчилери,  

мектеп директорлору, айыл өкмөт башчылары жана университеттин окутуучулары. 

Өткөрүү орду: ТалМУ, башкы корпус жыйындар залы (Манас өргө) 

Дареги: Талас шаары, К. Нуржанов аллеясы №25 

 

МЕКТЕП: 

бир окуучу 

ТалМУ: 

бир кадр 

ТалМУ: 

бир студент 



 

 
 

 

 

 

 

 

 



 

 

 



                                                                                                                                                                     

                                                                   Табият таануу жана педагогика             

                                                                   факультетинин  математика,  

                                                                   физика жана информатика 

                                                                   кафедрасында  15.10.24 өтүлгөн 

                                                                   “Окутуунун жаңы парадигмалары             

                                                                   жана компетенттүүлүк” - аттуу  

                                                                   илимий-практикалык семинардын  

 

Протоколу 

 

Катышуучулар:  

 Табият таануу жана педагогика факультетинин деканы- физ.-мат.и.к. 

Дуйшеналиева Урумкан Эрмековна; 

 П.и.д., профессор Курманкулов Ш.Ж.; 

 Математика, физика жана информатика кафедрасынын жалпы мүчөлөрү  

 Математика, информатика, колдонмо математика жана информатика 

адистигин бүтүп кеткен бүтүрүүчүлөр. ; 

Каралуучу маселе:   “Окутуунун жаңы парадигмалары      жана 

компетенттүүлүк” – деген темадагы илимий-практикалык семинар 

Угулду:  

Модератор: Боруева С.Ш.  саат 14:00 дө семинарды баштады.  

Саламатсыздарбы,   “Окутуунун жаңы парадигмалары  жана 

компетенттүүлүк” - аттуу илимий-практикалык семинардын 

катышуучулары! Жогорку билимге умтулган, талыкпаган аракеттин 

үстүндөгү бүгүнкү студент -  эртенки компетенттүү адис десем 

жаңылышпайм. Бүгүнкү күндө математика адистигинде окуп жаткан 

студенттердин терең билим алуусу, сиздердин алган билиминиздерди 

практикалык ишмердүүлүктө колдонуу тууралуутерең ой бөлүшүү үчүн 

баарыныздарды чогултуп отурабыз. 

Семинар төмөндөгүдөй этаптар менен жүрмөкчү: 

1. Кафедра тейлеген адистиктердин окуу программалары, окуу пландары 

жана  бүтүрүүчүлөрү тууралуу презентация,  к.п.н, доцент  Раева 

Майрамкүл Тургунбековна. 

2.  “Окутуунун жаңы парадигмалары жана компетенттүүлүк” деген 

темада презентация, п.и.д., профессор Курманкулов Шекербек 

Жанышбаевич. 



3. Бүтүрүүчүлөрдүн, жумуш берүүчү тараптардын алдыңкы иш 

тажрыйбалары тууралуу ой бөлүшүү (анкета жүргүзүү). 

4. Семинарды талкуулоо, жыйынтыктоо. 

Анда сөз кафедра тейлеген адистиктердин окуу программалары, окуу 

пландары жана  бүтүрүүчүлөрү тууралуу презентация,  к.п.н, доцент  Раева 

Майрамкүл Тургунбековнага берилет. 

К.п.н, доцент  Раева Майрамкүл Тургунбековна  – бүгүнкү иш-чаранын 

максатын, маанисин сиздер жакшы түшүнөсүздөр, анткени биз сиздер менен 

бир нече  ирет жолугушуп, жакын аралыктан биримдикте кызматташуубузду 

арттырьш келе жатабыз. Эртеңки келечектин ээлеринин билимдүү, ар 

тараптан өнүккөн б.а. компетентүү, өз кесибинин кесипкөй адистерин 

даярдоодо кызыктар тараптардын ортосунда байланышты күчөтпөсөк, биз 

күтүлгөн натыйжаларга жетпей калабыз. Иштеп жаткан математика 

мугалимдеринин сунушу менен окуу процессин жакшыртуу (окуу планын 

түзүүдө катышуу), окуу-методикалык жактан сунуштарын угуу, анализдөө, 

кабылдоо жана негизгисин айтканда кызыктар тараптардын талаптарына 

ылайык бүтүрүүчүлөрдү даярдоо болуп саналат. 

Бизде Билим берүү жана илим министрлигинин окуу стандартына ылайык 

жаңы окуу пландары түзүлүп турат.  НББПны талкулоого  иш берүүчүлөр, 

бүтүрүүчүлөрдөн мурун бүтүрүүчүлөр менен талкуулап алууну туура көрдүк.          

 12 жылдык билим берүү системасына өтүү максатында математика 

адистигинин окуу планына да өзгөртүүлөр киргизилди. Алсак, окуу планынын 

гуманитардык, социалдык-экономикалык циклына “Кесиптик багыт 

берүүнүн теориясы жана практикасы” деген 2 кредит өлчөмүндө жаңы 

дисциплина киргизилди. Мындагы эң  актуалдуу  көйгөйүбүз 

туура  предметтер  тандалдыбы?  Сиздерде адистик даярдоодогу жаңы сунуш 

ой- пикириңер барбы? - деген таризде пикирлешүү болуп саналат.  

 Математика мугалими Султаналиева Н. биздин негизги максат студенттер 

окууну аяктагандан кийин дипломду алып иш берүүчүнүн талабына жооп 

бериш керек, эксперт катары  окуу планы орчундуу, маанилүү, эң 

керектүү,  туура түзүлгөнүн билдирип өз баасын берди.  НББП боюнча бир топ 

токтолуп кетти, макулдугун   айтты жана кафедранын профессордук-

окутуучулук курамына толук ишенээрин айтып, жаңы түзүлгөн НББПны 

колдоорун билдирди. Математика мугалими Анаркул кызы Элиза  "Негизинен 

теория менен практиканын көбүрөөк айкалышуусу жакшы натыйжаны берет" 

- деген пикирин калтырды. НББПнын жаңы варианты менен таанышкандыгын 

жана колдоорун айтып кетти. Ал киргизилген өзгөрүүлөр стандартка туура 



келээрин жана практиканын саатын 2-курстан башталышын жакшы деп 

белгилеп кетти.  

Бүтүрүүчүлөр – Масалбекова К., Анаркул кызы Элиза окуткан 

окутуучуларына ийгиликтерди каалап, ыраазычылыктарын билдирди. 

НББПны талкуулоо эң жогорку денгээлде өттү. 

Модератор: Боруева С.Ш.   

Учурдун талабына ылайык табигый предметтерди окутууда жаны 

стандар боюнча мектеп мугалимдери менен тынымсыз натыйжалуу иш алып 

барып келе жаткан, жаны стандарт боюнча 4  окуу китебинин автору, п.и.д, 

профессор Курманкулов Шекербек Жанышбаевичке сөз берилет. 

1. “Окутуунун жаңы парадигмалары жана компетенттүүлүк” деген 

темада презентация, п.и.д., профессор Курманкулов Шекербек 

Жанышбаевич. 

- Саламатсынарбы, урматтуу мугалимдер! Жаны стандарт боюнча 

барынар иш алып барып жаткан учурунар. Андыктан ошол стандарт  

- боюнча, б.а. “Окутуунун жаңы парадигмалары жана компетенттүүлүк”– 

деген темада презентация кылууну туура көрдүм. “Айтканыбыз, 

ойлогонубуз жана кылганыбыз бир нукта болсо, анда кандай багытта 

гана болбосун ийгиликтин башаты болот” – дегендей окутуунун 

максатына жетип, сапатуу билим берүү үчүн биринчи өзүбүз учурдун 

талабына ылайык компетенттүүлүккө ээ болушубуз керек.  

Чыгармачыл, заманбап  мугалим болуунун кыймылдаткыч кучу эмнеде: 

1. Оз алдынча окуганга уйронуу. 

2. Озун-озу башкарууну (эрк) билуу. 

3.Убакытты туура пайдалануу. 

Курманкулов Ш.Ж. – жаны стандарттын өзгөчөлүктөрү, 

компетенттүүлүк, компетенттүүлүктүн түзүмдөрү жана окуу процессин 

уюштуруу тууралуу кенен слайддын жардамында түшүндүрп берди. Тегерек 

столдун катышуучулары тарабынан берилген суроолорго толук жооп берип, 

кызуу талкуу орун алды. 

2. Бүтүрүүчүлөрдүн, жумуш берүүчү тараптардын алдыңкы иш 

тажрыйбалары тууралуу ой бөлүшүү (анкета жүргүзүү). 

К.п.н, доцент  Раева Майрамкүл Тургунбековна - адистиктерди даярдап 

чыгарууда ТалМУнун профессордук окутуучулар жааматынын сапаттык 

курамы талапка толук жооп берет.  



 Урматуу биздин бүтурүүчүлөр, педагогикалык ишмердүүлүктөрүнүздөр 

тууралуу  ойлорунуздарды айтып, ТалМУ менен тыгыз байланышта 

болсонуздар, биз колдон келген жардам берүүгө даярбыз. Биздин 

бүтүрүүчүлөр Талас облусунун көпчүлүк мектептеринде математика 

мугалими болуп эмгектенип жатышат. Ошону менен катар математика 

адистигинин бүтүрүүчүлөрү Токторалиева Рахат жана Токтобеков Мадияр 12 

жылдык билим берүүдө “Сингапур методикасы” боюнча улуттук тренер 

болушту. Бул дагы биздин бүтүрүүчүлөрдүн мыкты кесипкөйлүгү деп 

эсептесек болот.  

 Модератор: Боруева С.Ш.  – урматтуу математика адистигинин 

бүтүрүүчүлөрү, ТалМУда математика адистигинде билим алуунун сапаты 

боюнча сиздердин ой-пикириниздер биз үчүн өтө баалуу. Андыктан  гугл 

формада түзүлгөн сурамжылоону туура, так толтуруп берүүңүздөрдү 

өтүнөбүз: 

1. Бүтүрүүчүлөрдү сурамжылоо анкетасы - 

https://forms.gle/j2wNpVbR7QmBYFFb8; 

2. Иш берүүчүлөрдү сурамжылоо анкетасы - 

https://forms.gle/9XbSqUzX7k9DQugq7 . 

Ал эми иш берүүчүлөрдү сурамжылоо анкетасынын  ссылкасын иштеген 

жериниздердеги жетекчилерге жөнөтүп, жетекчилердин сурамжылоого 

катышуусун камсыздап берүүгө жардам көрсөтүүңүздөрдү суранабыз.  

Семинардын аягында, кызуу талкуудан кийин катышуучулар атайын 

даярдалган анкетаны толтуруп беришти.  

Жогорудагы ой пикирлерди эске алуу менен төмөндөгүдөй чечим кабыл 

алынды: 

 

Чечим 

1. 15.10.24 өтүлгөн  “Окутуунун жаңы парадигмалары жана 

компетенттүүлүк”  - аттуу илимий-практикалык семинар  “жакшы” деп 

табылсын. 

 

 

 
 

 

https://forms.gle/j2wNpVbR7QmBYFFb8
https://forms.gle/9XbSqUzX7k9DQugq7

                                                                            Табият таануу жана педагогика             

                                                                   факультетинин  математика,  

                                                                   физика жана информатика 

                                                                   кафедрасында  18.03.21 өтүлгөн 

                                                                   “Мыкты адис-жаркын келечекке  

                                                                    көпүрө” - аттуу семинардын  

 

Протоколу 

 

Катышуучулар:  

 Тилекматов Табылды Касымбекович-  Талас облустук билим берүү 

борборунун директору;   

 Ибраимов Чыңгыз Болотбекович- “Бай Түшүм” ААК банкынын 

директорунун орун басары;  

 Курманбекова Назгуль Торокуловна- Кыргыз Республикасынын 

Финансы Министрлигинин Талас башкармалыгынын финансы-

бюджетти координациялоо болумунун башчысы; 

 Бийгельдиев Улан Канатбекович- Кара-Буура аймактык ооруканасынын 

директору; 

 Жолдошов Адилет- Талас районундагы Кууганды айыл өкмөтүнүн 

башчысы; 

 Математика, физика жана информатика кафедрасынын жалпы 

мүчөлөрү.  

Каралуучу маселе: “Мыкты адис-жаркын келечекке көпүрө” – деген 

темадагы семинар (онлайн форматында Zoom  платформасында өтүлдү). 

Угулду:  

Модератор: Сагынбаева Сайкал Төрөкуловна,  саат 14:00 дө Zoom  

платформасында катышуучуларга  доступ берип, семинарды баштады.  

- Саламатсыздарбы, “Мыкты адис-жаркын келечекке                                                                 

көпүрө”- аттуу семинардын катышуучулары! Семинардын аты айтып 

тургандай эле, жогорку билимге умтулган, ар тараптуу таланттуу 

бүгүнкү студент -  эртенки адис десем жаңылышпайм. Бул теманын 

алкагында терең ой бөлүшүү үчүн баарыныздарды чогултуп отурабыз. 

Семинар төмөндөгүдөй этаптар менен жүрмөкчү: 

5. “Мыкты адис-жаркын келечекке көпүрө” деген темада презентация,  

к.п.н, доцент  Раева Майрамкүл Тургунбековна 

6. Физ.-мат.илимдеринин доктору, проф. Кененбаева Гулай Мекишовна  



7. “Колдонмо математика  жана информатика адистиктеринин 

келечектеги орду ” деген темада презентация, ага окутуучу 

Батырбеков Догдурбек 

8. “Студенттердин ийгиликтери жана жетишкендиктери” жөнүндө 

маалымат- ага окутуучу Дуйнөналиева Урумкан Эрмековна  

9. Чакырылган конокторго сөз 

 Тилекматов Табылды Касымбекович-  Талас облустук билим 

берүү борборунун директору  

  Ибраимов Чыңгыз Болотбекович- “Бай Түшүм” ААК банкынын 

директорунун орун басары   

 Курманбекова Назгуль Торокуловна- Кыргыз Республикасынын 

Финансы Министрлигинин Талас башкармалыгынын финансы-

бюджетти координациялоо болумунун башчысы. 

 Бийгельдиев Улан Канатбекович- Кара-Буура аймактык 

ооруканасынын директору 

 Жолдошов Адилет- Талас районундагы Кууганды айыл 

өкмөтүнүн башчысы 

 Анда сөз “Мыкты адис-жаркын келечекке көпүрө” деген темада 

презентация,  к.п.н, доцент  Раева Майрамкүл Тургунбековнага берилет. 

К.п.н, доцент  Раева Майрамкүл Тургунбековна  – Колдонмо математика 

жаратылыштагы жана коомдогу кубулуштар жөнүндө жаңы билим алуу, 

ошондой эле ар түрдүү технологиялык процесстерди башкаруу үчүн 

математикалык моделдерди иштеп чыгуу, изилдөө жана колдонуу илими 

болуп саналат. Бир жагынан бул илим математиканын теориялык 

бөлүмдөрүндө топтолгон эбегейсиз чоң маалыматтык потенциалын жана 

ыкмаларын колдонот, башка жагынан болсо, акыркы жылдары дүркүрөп өсүп 

жаткан компьютердик илимге негизделет. Дал ушул компьютер илиминин 

жана компьютердик технологиялардын өнүгүшү, азыркы колдонмо 

математикасына комплекстик геодинамикалык, метеорологиялык, 

астрофизикалык процесстердин өрчүшүн алдын ала көрүүгө, ошондой эле 

заманбап өндүрүштөрдү башкарууга мүмкүндүк берген татаал математикалык 

моделдер менен иштөөгө мүмкүнчүлүк берди. 

Колдонмо математика жана информатика адистиги тиешелүү иш 

кагаздары даярдалып бүткөндөн кийин, 2018-жылы лицензия алынып, 2018-

2019 –жылы  ТалМУнун алдындагы Кесиптик орто билим берүү колледжинин  

бүтурүүчүлөрүнөн ички буйруктун негизинде бул адистикке  студенттер 2-

курска кабыл алынган. Аталган адистиктин окуу планы талапка ылайык 

түзүлүп, андагы дисциплиналарды илимдин докторлору, кандидаттары жана 



тажрыйбалуу окутуучулары тейлеп келе жатышат. Колдонмо математика жана 

информатика адистигин бүтүргөн бүтүрүүчүнүн ишмердүүлүк чөйрөсү кенен 

тандоодон турат десем да жанылышпайм.  «Колдонмо математика жана 

информатика» адистигинин  бүтүрүүчүлөрү өз карьераларынын старттык 

баскычтарында жумушту баштоосу үчүн     аналитикалык, техникалык, 

коммуникациялык жана лидерлик көндүмдөргө ээ болот. 

Сиздер менен жоолугубуздун бирден – бир максаты – “Колдонмо 

математика жана информатика” адистигинин билим берүү программасын 

жана окуу планын  талкуулоо. Окуу планы негизги 3 блоктон турат: 

“Гуманитардык, социалдык жана экономикалык цикл” – бул блокту 11 

окуутучу тейлейт жана  сапаттык курамы 64 %ды берет; “Математикалык жана 

табигый – илимий цикл” – бул блокту 8 окутуучу тейлейт жана сапаттык курам  

50 % ды берет; “Профессионалдык цикл” – бул блокту  11 окутуучу тейлейт 

жана сапаттык курам 36 % ды түзөт. Андан сырткары тандоо курстары (КПВ) 

бар – бул бөлүктө дисциплиналар студенттердин жана сиздердин ой-

пикирлериниздерди эске алуу менен тандалып окутулат.   

Физ.-мат.илимдеринин доктору, проф. Кененбаева Гулай Мекишовна – 

аталган адистикте математика жана компьютердик илимдер боюнча базалык 

билим берилет. Математикалык анализ, дифференциялык теңдемелер, 

ыктымалдуулуктар теориясы жана математикалык статистика, эсептөө 

математикасы, берилиш түзүлүштөрү жана алгоритмдер, жогорку деңгээлдеги 

тилдерде программа жазуу, программалык инженериянын негиздери жана 

башка дисциплиналар боюнча терең билим алышат.  

  Учурда жазуу жана окуу көндүмдөрү сыяктуу эле, компьютерди билүү 

да ушулардын ажырагыс бир бөлүгү болуп калды. Ал эми  студентке 

компьютердин түзүлүшү кандай экени кызыктырса, ошондой эле текст жана 

сандык формадагы эле эмес, графика, web-баракча, аудио жана  видео файлдар 

түрүндөгү маалыматтар менен иштөөгө мүмкүнчүлүк берүүчү ар кандай 

программаларды билүү менен, өзүнүн дагы программалык коддорду иштеп 

чыгууга жана компьютердик тиркемелерди (кыстырмаларды) түзүүгө үйрөнө 

алышат. Аталган адистиктен билим алып жаткан  студенттер,  программалык 

камсыз кылууну иштеп чыгуучунун жолун   акырындап басып отуруп, 

компьютердик илимдер жаатындагы ийгиликтүү адамга айланышат,  анда 

бизнести, өндүрүштү, байланышты, көңүл ачууларды, оюн-зоокторду, билим 

берүүнү, медицинаны жана табият таануу илимдерин  кошуп алганда, ар 

кандай чөйрөлөрдө өз көндүмдөрүн тартынбастан колодонууга 

мүмкүнчүлүктөр түзүлөт да, ар тараптан өнүккөн кесипкөй адис болуп 

чыгышат. 



“Колдонмо математика  жана информатика адистиктеринин 

келечектеги орду ” деген темада презентация, ага окутуучу Батырбеков 

Догдурбек -  колдонмо математика жана информатика адистигин бүтүргөн 

бүтүрүүчү “ким болуп иштейт? ” деген суррооонун алкагында презентация 

жасады. Колдонмо математика жана информатика илими бар адам жумушка 

орношуу көйгөйүн баштан кечирбейт. Анын үстүнө, ал бир эле учурда 

кыргызстанда жана чет элдик компанияларда ийгиликтүү иштей алат.  

Арыз бере турган кызматтар: 

 Компьютердик тармактын администратору; 

 Программист, IT программист; IT специалист; 

 Апараттарды, Программаны тестирлөөчү; 

 Маалыматтык системалардын проектирлөөчү, анализдөөчү 

аналитик; 

 Маалыматтык системалар боюнча проектердин жетектөөчүсү 

(менеджмент). 

"Информатика жана компьютердик инженерия" багыты боюнча магистрдик 

программалар боюнча окууну улантууга болот: 

1. Автоматташтырылган тутумдар үчүн маалымат жана программалык 

камсыздоо; 

2. Информатика, компьютердик технологиялар жана менеджмент. 

“Студенттердин ийгиликтери жана жетишкендиктери” жөнүндө ага 

окутуучу Дуйнөналиева Урумкан Эрмековна кыскача маалымат берип өттү. 

2018-2019- окуу жылында ТалМУнун алдындагы КОБББнүн 

бүтурүүчүлөрүнөн ички буйруктун негизинде бул адистикке 16 студент кабыл 

алынган.Азыркы күндө кундүзгү окуу бөлүмүндө 8 студент, сырттан окуу 

бөлүмүндө 8 студент, дистанттык окуу бөлүмүндө 20 студент билим 

алышууда. Студенттер университетте өтүлүүчү ар бир иш чарага активдүү 

катышып келишет. Учурдун талабына ылайык баардыгы жогорку 

компетенттүү студенттер. Алсак, Баркыбаев Абдыжапар Акимжанович бир 

нече долбоорлорго катышып келсе, быйылкы жылы Жолдошбек уулу Эрболду 

Кара-Буура аймактык ооруканасына ийкемдүү иш графигин түзүп берүү 

менен жумушка суранып алышты.  

- Модератор: Сагынбаева Сайкал Төрөкуловна - Чакырылган конокторго 

сөз берели. 

Тилекматов Табылды Касымбекович-  Талас облустук билим берүү 

борборунун директору  - Саламатсыздарбы, урматтуу семинардын 



катышуучулары! Сиздер менен мындай теманын алкагында ой бөлүшүп 

жатканыма кубанычтамын.  

Экономика, бизнес, илимдин дээрлик бардык тармактарында, коомдук 

жана мамлекеттик кызматта талап кылынган адисти даярдап чыгарат 

экенсиздер. Бүтүрүүчүлөр банктарда, консалтинг, камсыздандыруу жана 

аудит ишканаларында, өнөр жайларда иштей алышат, системалык жана бизнес 

талдоочулары, берилиш базаларынын түзүүчүлөрү боло алышат, ар түрдүү 

компьютердик системаларды өнүктүрө жана жаңылай алышат. Бул чон 

жетишкендик десем да жанылышпайм. 

 Ал эми билим берүү программасы жана окуу планынын түзүлүшү 

боюнча ой пикирибизди кийинирээк билдирсек деген ойду айткым келип 

турат. Себеби, быйыл буйруса бул адистиктин биринчи бүтүрүүчүлөрү уядан 

учкан жаткан экен. Сиздерден билим алган жаш адистер, кесиптик багыттары 

боюнча иш ордулары менен камсыз болушуп, иштеп көрсүн. Жаш адистердин 

кесиптик деңгээлдерине, иш билгилик жөндөмдүүлүктөрүнө  карата окуу 

планына көз карашыбызды түздөн –түз билдире алабыз деген ойдомун. 

Ибраимов Чыңгыз Болотбекович- “Бай Түшүм” ААК банкынын 

директорунун орун басары – Саламатсыздарбы, урматтуу семинардын 

катышуучалыры. Азыркы учурда ЖОЖ до канчалаган адистиктер бар, бирок 

баардык бүтүрүүчүлөр ээ болгон кесиби боюнча  иш жүзүндө жумуш таап, иш 

орду менен камсыз болуусу мүмкүн эместиги баарбызга маалым болсо керек. 

Ал эми колдонмо математика жана информатика адистигинин 

бүтүрүүчүлөрүнүн иш орду менен камсыз болуу мүмкүнчүлүктөрү абдан 

кенен. Себеби, учурдун талабына ылайык IT технологияларынын өнүгүүсү 

менен коом аталган адистерге муктаж болуп турган кези.  

Курманбекова Назгуль Торокуловна- Кыргыз Республикасынын 

Финансы Министрлигинин Талас башкармалыгынын финансы-бюджетти 

координациялоо бөлүмүнүн башчысы – Акыркы  жылга чейинки мезгилдерде 

экономика жана аудит, бухгалтердик эсеп жана сот тармактарындагы 

адистиктерде талап аябагандай күчтүү болуп кеткен. Бирок, убакыттын өтүшү 

менен аталган тармактарда иш орундары менен камсыз болуу жогорку 

денгээлде эмес экендигин түшүнүп жеттик. Азыркы мезгилде, кайсы гана 

тармакты албайлы иш кагаздары, дегеле көпчүлүк процедуралар 

компьютерсиз атарылбай калды. Замандын талабына ылайык компьютердик 

технологияларга болгон талап  өсүп жаткан мезгили. Бул кесиптин адистерине 

абдан муктажбыз. Дагы да көптөгөн иш билги кесипкөй адистерди эл 

кызматына даярдап чыгара бериниздер. Ишиниздерге ийгиликтерди каалайм. 

Бийгельдиев Улан Канатбекович- Кара-Буура аймактык 

ооруканасынын директору –менин өз түшүнүгүмдө аталган адистиктин жаш 



кадрларына жалпы эле ооруканалар абдан муктажбыз. Себеби, ооруканаларда 

көпчүлүк улуу муундагы инсандар эмгектенип келишсе, ал эми жаш 

дарыгерлер компьютерде иш-кагаздарды жазууну билгени менен жогорку 

деңгээлдеги атайын программаларды биле беришпейт. Ошол себептен, быйыл  

биз ПМ-17 группасынын студентти Жолдошбеков Эрболду суранып, атайын 

ийкемдүү иш графигин түзүп берүү келишими менен жумушка алдык. Азыркы 

мезгилдин талабына жооп берген адистик. Көптөгөн студенттерге татыктуу 

билим берип, мыкты адистерди даярдап чыгара бериниздер. Биз ардайым 

колдоп, колдон келген жардамыбызды берүүгө ар дайым даярбыз. 

 

Мындай ой пикирлерге семинардын башка мүчөлөрү да кошулушту. 

Жогорудагы ой пикирлерди эске алуу менен төмөндөгүдөй чечим кабыл 

алынды: 

 

Чечим 

 

1. 18.03.21 өтүлгөн “Мыкты адис-жаркын келечекке                                                                    

көпүрө” - аттуу семинар  “эң жакшы” деп табылды. 

 

 

 
 

 

 

 

 

 

 

 

 

 

 

 

 

 



ТИРКЕМЕЛЕР 

Онлайн форматында Zoom  платформасында  “Мыкты адис-жаркын 

келечекке көпүрө” - аттуу семинар  материалдары 

“Мыкты адис-жаркын келечекке көпүрө” аттуу семинардын программасы 

Семинардын ачылышы 

Модератор: Сагынбаева Сайкал Төрөкуловна 

10. “Мыкты адис-жаркын келечекке көпүрө” деген темада презентация,  

к.п.н, доцент  Раева Майрамкүл Тургунбековна 

11. Физ.-мат.илимдеринин доктору, проф. Кененбаева Гулай Мекишовна  

12. “Колдонмо математика  жана информатика адистиктеринин 

келечектеги орду ” деген темада презентация, ага окутуучу 

Батырбеков Догдурбек 

13. “Студенттердин ийгиликтери жана жетишкендиктери” жөнүндө 

маалымат- ага окутуучу Дуйнөналиева Урумкан Эрмековна  

14. Чакырылган конокторго сөз 

 Тилекматов Табылды Касымбекович-  Талас облустук билим 

берүү борборунун директору  

  Ибраимов Чыңгыз Болотбекович- “Бай Түшүм” ААК банкынын 

директорунун орун басары   

 Курманбекова Назгуль Торокуловна- Кыргыз Республикасынын 

Финансы Министрлигинин Талас башкармалыгынын финансы-

бюджетти координациялоо болумунун башчысы. 

 Бийгельдиев Улан Канатбекович- Кара-Буура аймактык 

ооруканасынын директору 

 Жолдошов Адилет- Талас районундагы Кууганды айыл 

өкмөтүнүн башчысы 

 



 

 



 

 





 



15. “Колдонмо математика  жана информатика адистиктеринин 

келечектеги орду ” деген темада презентация, ага окутуучу 

Батырбеков Догдурбек 

 



 

 



 

“Студенттердин ийгиликтери жана жетишкендиктери” жөнүндө 

маалымат- ага окутуучу Дуйнөналиева Урумкан Эрмековна  

 



 









 

 

 

 

 

 

 

 



                                                               Табият таануу жана педагогика             

                                                               факультетинин  математика,  

                                                               физика жана информатика 

                                                               кафедрасында  23.12.21 өтүлгөн 

                                                       “Окутуунун жаңы парадигмалары          

                                   жана компетенттүүлүк” 

                              - аттуу тегерек столдун 

 

Протоколу 

 

Катышуучулар: 

 ТалМУнун окуу жана илимий иештер боюнча проректору,  

ф.и.д. Жумалиев С.С.; 

 П.и.д., профессор Курманкулов Ш.Ж.; 

 Талас облусунун мектептериндеги математика  мугалимдери; 

 Математика, физика жана информатика кафедрасынын жалпы 

мүчөлөрү. 

Каралуучу маселе: “Окутуунун жаңы парадигмалары жана 

компетенттүүлүк”– деген темадагы тегерек стол. 

Угулду: 

Модератор: Боруева Сагын Шаршеновна,  саат 12:00 дө тегерек столду 

баштады.  

Саламатсыздарбы, урматтуу агай-эжелер! Сиздер менен жыл жанырар 

алдында “Окутуунун жаны парадигмалары жана компетенттүүлүк” аттуу 

тегерек столдон жүз көрүшүп жатканыбызга кубанычтабыз. 

Тегерек столду өткөрүүнүн негизги максаты -  математика, физика жана 

информатика кафедрасынын азыркы учурда даярдап чыгарып жаткан 

адистиктери жана аларды сапаттуу даярдоодогу окуу пландарындагы 

өзгөрүүлөр тууралуу маалымат берүү. Биздин бүтүрүүчүлөрдүн 

педагогикалык ишмердүүлүгү жөнүндө талкуу жүргүзүү. 

Тегерек стол төмөндөгүдөй этаптар менен жүрмөкчү: 

1) Кафедра тейлеген адистиктердин окуу программалары, окуу 

пландары жана  бүтүрүүчүлөрү тууралуу презентация – п.и.к., доцент 

Раева М.Т.; 

2) “Окутуунун жаңы парадигмалары жана компетенттүүлүк” – п.и.д., 

профессор Курманкулов Ш.Ж.; 



3) Бүтүрүүчүлөрдүн, жумуш берүүчү тараптардын алдыңкы иш 

тажрыйбалары тууралуу ой бөлүшүү (анкета жүргүзүү) – 

семинардын катышуучулары. 

Анда сөз математика, физика жана информатика кафедрасынын кафедра 

башчысы, п.и.к., доцент Раева Майрамкүл Тургунбековнага берилет. 

К.п.н, доцент  Раева Майрамкүл Тургунбековна –бүгүнкү иш-чаранын 

максатын, маанисин сиздер жакшы түшүнөсүздөр, анткени бул тегерек столдо 

биз сиздер менен бир нече  ирет жолугушуп, жакын аралыктан биримдикте 

кызматташуубузду арттырьш келе жатабыз. Эртеңки келечектин ээлеринин 

билимдүү, ар тараптан өнүккөн б.а. компетентүү, өз кесибинин кесипкөй 

адистерин даярдоодо кызыктар тараптардын ортосунда байланышты 

күчөтпөсөк, биз күтүлгөн натыйжаларга жетпей калабыз. Иш берүүчүлөрдүн 

сунушу менен окуу процессии жакшыртуу (окуу планын түзүүдө катышуу), 

окуу-методикалык жактан сунуштарын угуу, анализдөө, кабылдоо жана 

негизгисин айтканда кызыктар тараптардын талаптарына ылайык 

бүтүрүүчүлөрдү даярдоо болуп саналат. 

Колдонмо математика жана информатика адистиги тиешелүү иш 

кагаздары даярдалып бүткөндөн кийин, 2018-жылы лицензия алынып, 2018-

2019 –жылы ТалМУнун алдындагы Кесиптик орто билим берүү колледжинин  

бүтурүүчүлөрүнөн ички буйруктун негизинде бул адистикке  студенттер 2-

курска кабыл алынган. Аталган адистиктин окуу планы талапка ылайык 

түзүлүп, андагы дисциплиналарды илимдин докторлору, кандидаттары жана 

тажрыйбалуу окутуучулары тейлеп келе жатышат. Колдонмо математика жана 

информатика адистигин бүтүргөн бүтүрүүчүнүн ишмердүүлүк чөйрөсү кенен 

тандоодон турат десем да жанылышпайм. «Колдонмо математика жана 

информатика» адистигинин  бүтүрүүчүлөрү өз карьераларынын старттык 

баскычтарында жумушту баштоосу үчүн     аналитикалык, техникалык, 

коммуникациялык жана лидерлик көндүмдөргө ээ болот. 

Сиздер менен жоолугубуздун бирден – бир максаты – математика, 

физика жана информатика кафедрасы тейлеген адистиктердин билим берүү 

программасларын жана окуу пландарын талкуулоо.  

Филология илимдеринин доктору Жумалиев С.С. – Саламатсыздарбы 

урматтуу тегерек столдун катышуучулары! Жогоруда айтылгандай 

математика, физика жана информатика кафедрасында 3 багытта адистиктер 

даярдалып келет. Бүгүнкү күндө математика, информатика адистиктери 

боюнча студенттер жетиштүү деңгээлде билим алып жатышат жана бул 

адистиктердин иштөө чөйрөсү да абдан кенен. Мыкты студенттер аталган 

адистиктер боюнча окууларын ийгиликтүү аякташып, алды жетекчилик 



кызматтарда эмгектенип жатышат. Ал эми физика адистиги боюнча 

ТалМУнун лизенциясы бар, бирок физика адистигине, дегеле мугалимдик 

кесипке болгон суроо-талап азайып кетекендиктен, аталган адистикке группа 

жылына ачылбай калып жатат. Ал эми колдонмо математика жана 

информатика, саламаттык сактоонун информатикасы адистиктери жаны 

ачылган заманбап адистиктер деп да айтсак болот.  Аталган адистиктен билим 

алып жаткан  студенттер,  программалык камсыз кылууну иштеп чыгуучунун 

жолун   акырындап басып отуруп, компьютердик илимдер жаатындагы 

ийгиликтүү адамга айланышат,  анда бизнести, өндүрүштү, байланышты, 

көңүл ачууларды, оюн-зоокторду, билим берүүнү, медицинаны жана табият 

таануу илимдерин  кошуп алганда, ар кандай чөйрөлөрдө өз көндүмдөрүн 

тартынбастан колодонууга мүмкүнчүлүктөр түзүлөт да, ар тараптан өнүккөн 

кесипкөй адис болуп чыгышат.  

  Адистиктерди даярдап чыгарууда ТалМУнун профессордук 

окутуучулар жааматынын сапаттык курамы талапка толук жооп берет.  

 Араныздарда бизди бүткөн бүтүрүүчүлөр да отурат, аталган адистиктер 

тууралуу, сиздерде иштеп жаткан биздин бүтурүүчүлөрдүн педагогикалык 

ишмердүүлүктөрү тууралуу  ойлорунуздарды айтып, ТалМУ менен тыгыз 

байланышта болсонуздар, биз колдон келген жардам берүүгө даярбыз. 

Учурдун талабына ылайык табигый предметтерди окутууда жаны 

стандар боюнча мектеп мугалимдери менен тынымсыз натыйжалуу иш алып 

барып келе жаткан, жаны стандарт боюнча 4  окуу китебинин автору, п.и.д, 

профессор Курманкулов Шекербек Жанышбаевичке сөз берилет. 

- Саламатсынарбы, урматтуу мугалимдер! Жаны стандарт боюнча 

барынар иш алып барып жаткан учурунар. Андыктан ошол стандарт  

- боюнча, б.а. “Окутуунун жаңы парадигмалары жана компетенттүүлүк”– 

деген темада презентация кылууну туура көрдүм. “Айтканыбыз, 

ойлогонубуз жана кылганыбыз бир нукта болсо, анда кандай багытта 

гана болбосун ийгиликтин башаты болот” – дегендей окутуунун 

максатына жетип, сапатуу билим берүү үчүн биринчи өзүбүз учурдун 

талабына ылайык компетенттүүлүккө ээ болушубуз керек.  

Чыгармачыл, заманбап  мугалим болуунун кыймылдаткыч кучу эмнеде: 

1. Оз алдынча окуганга уйронуу. 

2. Озун-озу башкарууну (эрк) билуу. 

3.Убакытты туура пайдалануу. 



Курманкулов Ш.Ж. – жаны стандарттын өзгөчөлүктөрү, 

компетенттүүлүк, компетенттүүлүктүн түзүмдөрү жана окуу процессин 

уюштуруу тууралуу кенен слайддын жардамында түшүндүрп берди. Тегерек 

столдун катышуучулары тарабынан берилген суроолорго толук жооп берип, 

кызуу талкуу орун алды.  

Андан кийин тегерек столдун катышуучулары бүтүрүүчүлөрдүн, жумуш 

берүүчү тараптардын алдыңкы иш тажрыйбалары тууралуу ой бөлүшүштү: 

Талас шаарындагы №5 орто мектебинин математика мугалими 

Качкыналиева Гүлжан - Шекербек Жанышбаевич керектүү маалыматтар үчүн 

чон рахмат, абдан көп  зарыл маалыматтарды алдык. Ишиниздерде ийгиликтер 

болуп, татыктуу бүтүрүүчүлөрдү билим уясынан учура бериниздер.  

Биздин №5 орто мектебинде ТалМУнун математика адистигин бүтүргөн 

бүтүрүүчү Токтобеков Мадияр математика мугалими жана тарбия завучу 

болуп эмгектенет. Быйыл иштеп жатканына экинчи гана жыл болсо да, 

таланттуу, уюштургуч, билими терен жаш мугалим. Ошондой эле 

математикадан эн алдынкы  мугалимдердин бири Элиза да ТалМУнун 

бүтүрүүчүсү. 

Андан сырткары педагогикалык практикага математика, информатика 

адистигинин студенттери биздин мектепке келишип, математика 

мугалимдерине заманбап технологиялар боюнча жардамдарды беришсе, биз 

аларга методикалык жактан багыт көрсөтүп, бирдиктүү иш алып барып келе 

жатабыз. 

 Азыркы мезгилдин талабына жооп берген адистик. Көптөгөн 

студенттерге татыктуу билим берип, мыкты адистерди даярдап чыгара 

бериниздер. Биз ардайым колдоп, колдон келген жардамыбызды берүүгө ар 

дайым даярбыз. 

Тегерек столдун аягында, кызуу талкуудан кийин катышуучулар атайын 

даярдалган анкетаны толтуруп беришти.  

Жогорудагы ой пикирлерди эске алуу менен төмөндөгүдөй чечим кабыл 

алынды: 

Чечим 

2. 23.12.21 өтүлгөн “Окутуунун жаңы парадигмалары жана 

компетенттүүлүк”– деген темадагы тегерек стол. “эң жакшы” деп 

табылды. 

 



  



 

 



 

  



 
 

 

 

 

 

 

 

 

 

 

 

 

 

 

 

 

 

 

 

 


